Cofnodion Cyfarfod Cyngor Tref Porthmadog a gynhaliwyd

ar Nos Fawrth, 10fed o Fehefin 2014, yn Ystafell Glaslyn, Y Ganolfan, Porthmadog.

Presennol: Cynghorwyr Angharad ab Iorwerth (Cadeirydd),Gwyn Davies, Selwyn Griffiths, Alwyn Gruffydd, Carol Hayes, Jason Humphreys, Gwilym Jones, Bethan O Rees Jones, R. Elwyn Thomas, Ken Williams, Richard Williams.

Hefyd yn bresennol : Sioned Williams, Colin Morris o Gyngor Gwynedd gyda’r Cyng. John Wynn Jones yn ymddiheuro.
Ymddiheuriadau: Cynghorwyr Gavin Buckley, Melfyn Edwards, Dafydd Prichard.
Croesawyd Sioned Williams a Colin Morris o Gyngor Gwynedd i’r cyfarfod gan y Cadeirydd a diolchwyd iddynt am eu parodrwydd i ddod i drafod dirywiad y Stryd Fawr ym Mhorthmadog.
Aethpwyd o gwmpas y bwrdd i dderbyn cwestiynau / sylwadau.
Cyng. Selwyn Griffiths.

Adroddodd y Cyng. Griffiths fod 75 o fusnesau’r dref wedi dod ynghyd yn y Ganolfan mis Mawrth  gydag amryw o asiantaethau yn bresennol. Roedd cyfarfod pellach wedi ei drefnu  ynglŷn a trethi busnes. Yn siomedig dim ond 3 busnes ddaeth i’r cyfarfod, ond mae’r Ffederasiwn Busnesau Bach yn parhau mewn cyswllt efo amryw o fusnesau’r dref.
Ategodd Colin Morris fod y cyfarfod dechreuol wedi bod yn llwyddiannus gydag amryw o wahanol gyflwyniadau wedi ei gwneud  a lot o wybodaeth wedi ei rannu allan. 

Cyng. Richard Williams.

Yn dilyn y siom nad oedd S4c wedi dod i’r ardal gobeithiai y byddai Cyngor Gwynedd y cyd weithio efo’r dref i ddatblygu’r Ganolfan. Gobeithiwyd y byddai’r dref wedi elwa o’r ffordd osgoi ond y gwir yw mai colled sydd wedi dod yn ei sgil.
Apeliai am gefnogaeth i Borthmadog gael chwarae teg a help i ddatblygu.
Nododd Sioned Williams nad oes Cynllun Economaidd Gwynedd a Môn. Mae cynllun unedol. Derbyniai bwynt y cynghorydd.
Ychwanegodd y Cyng. Gwyn Davies fod y Wasg wedi camarwain gan adrodd fod bob dim yn cael ei leoli yn ardal y Fenai / Môn efo dim sôn am Lŷn ac Eifionydd. Nododd eto fod gor ddibyniaeth ar dwristiaeth yn yr ardal yma.
Derbyniai Sioned Williams for camddealltwriaeth wedi bod.

Cyng. Jason Humphreys. 

Adroddodd y Cyng. Humphreys  fod gwahaniaeth rhwng dyheadau’r dref a Chyngor Gwynedd. Dylid fod yn ardal ddatblygu ar y cyd.  Mae chwyddiant wedi digwydd ym Mhwllheli a dim byd ym Mhorthmadog. Dymunai wybod beth sydd yn cael ei gynnig gan Gyngor Gwynedd i hybu’r dref a’r ardal yma?
Cynigiai Sioned Williams fynd a’r pwyntiau yma yn ôl a chael ateb penodol ar hyn.
Adroddodd fod ‘Destination Management Plan’ - term newydd gan Lywodraeth Cymru yn cynnwys cynllun twristiaeth . Mae lleihau yn mynd i fod yn y canolfannau twristiaeth yng Ngwynedd yn mynd o 12 i 9, 9 i 5  ac yn olaf o 5 i 3. Nodai fod Porthmadog yn un o’r rhai canolog . Bydd y cynllun yn edrych ar sut mae bob canolfan yn cyd-weithio i gynnig y gwasanaeth gorau.
Perchnogaeth y diwydiant sydd wedi gyrru’r cynllun hwn. Y nod yw bod y diwydiant yn dweud wrth Gyngor Gwynedd beth all gael eu gwneud yn well.  Efallai fod mewnbwn heb fwydo i mewn i’r cynllun o Borthmadog. Roedd pawb ar draws y Sir wedi cael gwahoddiad i fod yn rhan o’r cynllun yma. Byth ethol aelodau newydd ym mis Medi eleni.
Holodd y Cyng. Humphreys beth yw dyfodol swyddogion adfywio bro?
Ymatebodd Sioned Williams fod newid am fod. Fel rhan o gynllun arbedion y Cyngor  bydd y nifer o swyddogion yn mynd lawr o 7 i 4. Bydd y rôl yn newid. Bydd un swyddog yn cefnogi fforwm yr ardal. Bydd y Cyngor Tref yn cael gyrru eu cynghorwyr sir i fod ar y fforwm yma . Cydnabuwyd fod bwlch wedi bod yn yr ardal yma yn y flwyddyn ddiwethaf a chadarnhaodd mai Alys fydd yn cefnogi’r ardal yma.
Cyng. Gwilym Jones. 

Sylwadau oedd ganddo i’w wneud.

Dylid cael ‘joined up plan’ i’r dref . Mae angen gwaith iawn efo cyflogau iawn. Mae prinder o dai fforddiadwy. Mae hanner y tai ym Morfa Bychan a Borth y Gest yn wag yn y gaeaf. Bydd raid gwneud penderfyniad dewr iawn ynglŷn â threthi ail dai
Cyng. Carol Hayes.

Dim sylwadau.
Cyng. Bethan O Rees Jones.

Ategodd sylwadau'r Cyng. Gwilym Jones gan nodi fod lot o waith da wedi eu colli yn y dref dros y 10 mlynedd diwethaf a phryderai am y prinder o swyddi sy’n cynnig cyflog cynaliadwy i deuluoedd. Nid oes dim siopau o safon ar y Stryd Fawr, dim ond lot o siopau elusennol. Nid oes tai fforddiadwy i gadw pobl ifanc yn yr ardal. Nodai fod y gymuned yn barod i weithio i wella’r ardal e.e. Breuddwydion Bro.
Cyng. Alwyn Gruffydd.

Cyfeiriodd y Cyng. Alwyn Gruffydd am lond silffoedd o adroddiadau sydd ganddo ar Borthmadog. ARUP oedd yr un diwethaf wedi ei gomisiynu i edrych ar effaith y ffordd osgoi. Nid oedd dim wedi deillio o’r adroddiad hwn. Mis ar ôl mis mae trafodaethau am wella pethau a dim byd yn digwydd e.e. y parc, achub y cloc.
Mae’r canfyddiad fod Porthmadog yn iawn yn gamarweiniol meddai gan ychwanegu fod Porthmadog mewn sefyllfa economaidd erchyll.
Mae’r dref wedi colli cwmnïau mawr cynhenid i’r ardal yn ddiweddar e.e. Gelert a Cadwaladers.
Croesawai’r cyfle i gyd weithio.
Cyng. R Elwyn Thomas.

Cytunai’r Cyng. Thomas efo’r sylwadau blaenorol a dymunai weld gweithredu ar adroddiadau. Roedd yn awyddus i weld cyd-weithio i gadw siopa’r dref yn agored. Teimlai  y byddai cymorth o ran y trethi yn help mawr i fusnesau sydd yn talu rhent uchel.
Ymatebodd Colin Morris fod cynllun rhyddhau trethi i lefydd efo gwerth trethiannol o £12,000 neu lai. Adroddodd fod Llywodraeth Cymru newydd gyhoeddi rhyddhad ar drethi busnes efo lefel arbennig (gwerth trethiannol £50k ).
Mae Cyngor Gwynedd yn ceisio canfod pwy sydd yn ddilys am yr help.  Maent yn ceisio codi ymwybyddiaeth trwy ei swyddogion a busnesau. Mae hyd yn oed help ar gael i lenwi’r gwaith papur. Mae Cyngor Gwynedd yn trefnu adolygiad o fusnesau er mwyn cynnig argymhellion / gwelliannau , cyngor am grantiau a.y.b. adroddodd fod arian wedi ei glustnodi yn yr ardal yma yn barod a rhai wedi manteisio are u help e.e. siop Genuis. Mae cynllun strategol am hybu prynu’n lleol i annog pobl i gefnogi canol trefi. Mae tri busnes ym Mhorthmadog yn rhan o’r cynllun ‘Punt Port’ Nododd fod angen corff yn y dref i gyd weithio efo Cyngor Gwynedd i gael ymgyrch ‘Prynu’n Lleol’. Mae hyn wedi profi’n llwyddiannus mewn ardaloedd eraill.
Cyng. Ken Williams.

Dim sylwadau.
Cyng. Gwyn Davies.

Roedd y Cyng. Davies yn cydweld efo sylwadau pawb.
Ychwanegodd fod yn rhaid i siopa’r dref gynnig cynnyrch mae pobl eisiau eu prynu. Mae prynu ar y we yn cael effaith andwyol efo un enghraifft i berson yn gweld rhywbeth mewn siop leol ac y mynd yn syth ar y we a’i brynu yn rhatach. Pobl ifanc sydd yn mynd ar lein meddai a phryderai am beth fydd yn digwydd i’r stryd fawr pan fydd y genhedlaeth hŷn wedi mynd. Teimlai hefyd fod gormod o siopau yn y stryd fawr wedi eu codi o gwmpas twristiaeth ac yn gwerthu yr un math o bethau.
Cytunodd Sioned Williams fod lot o waith i’w wneud i achub canol trefi oherwydd y chwyldro technolegol a phoblogrwydd prynu ar y we. Mae trefi sy’n llwyddo meddai yn cynnig profiad ychwanegol i be ellir ei gael ar lein.  
Cefnogai’r Cyng. Jason Humphreys y sylwadau yma gan nodi ei ddymuniad i weld Y Ganolfan a Porthmadog yn cael yr help teilwng i gynnig hyn.
Cytunai’r Cyng. Selwyn Griffiths efo’r Cyng. Gwyn Davies fod gormod o’r un pethau ar y stryd fawr. Dylid cael cyfyngiad ar y canran  sydd yn cael eu caniatau. Gofynnai a oes y math gynllun yn bod i reoli hyn?

Ymatebodd Sioned Williams nad oes cynllun rheoli nifer / math o fusnesau.
Yn ôl y Cyng. Gwyn Davies roedd cynllun yn bodoli hyd at 1996 fel na ganiatawyd mwy na 30% o dai bwyta.
Gofynnwyd beth sydd yn cael ei wneud i lenwi safle Gelert.
Adrodddod Sioned Williams fod y cyngor yn hyrwyddo safleoedd busnes  sydd gan y cyngor a landlordiaid preifat. Mae safle Gelert dan reolaeth gweinyddwyr a dim o dan reolaeth Cyngor Gwynedd. Blaenoriaeth y gweinyddwyr yw cael y pris gorau .
Holodd y Cyng. Gwilym Jones lle oedd y dref agosaf sydd yn llwyddo?
Ymatebodd Sioned Williams fod Porthmadog yn y chwarter uchaf yng Ngwynedd oherwydd bod ardaloedd yn dioddef mwy. Yn gymharol mae’r ardal yma yn well na lot  o lefydd eraill.
Soniodd am yr hyder sydd wedi dod i Bwllheli yn sgil yr Academi Hwylio newydd. Mae hyn wedi rhoi hwb i fusnesau bach ac i gwmnïau mawr i fuddsoddi yn yr ardal.
Teimlai’r Cyng. Richard Williams nad oes neb yn gwthio ardal Porthmadog ymlaen.
Nododd Sioned Williams fod tri chynllun ffisegol wedi bod gan Gyngor Gwynedd ( Bangor, Blaenau Ffestiniog a Caernarfon).  Mae hi'n gyfnod gwahanol erbyn hyn , mae’r arian mawr o Ewrop bellach wedi gorffen. Mae swyddogion wedi mynd. Bydd rhaid blaenoriaethu prosiectau.
Cyfeiriodd y Cyng. Richard Williams at y 36 miliwm a fuddsoddwyd yng Nghonwy a Môn. Ategodd Sioned Williams fod Cyngor Gwynedd wedi rhoi ceisiadau ymlaen ond heb fod yn llwyddiannus.
Croesawai’r Cyng. Selwyn Griffiths y cyfle i sefydlu grŵp ardal Porthmadog efo Cyngor Gwynedd a grwpiau eraill.
Nododd Sioned Williams fod y strategaeth yn syml ar hyn o bryd. Nid oes gan y cyhoedd disposable income ar hyn o bryd. Mae twristiaeth yn bwysig ond mae angen cael swyddi gwerth chweil. Mae’r blaenoriaethau wedi eu gosod mewn cynllun cyflogaeth Llyn ac Eifionydd a bydd yn cael ei ddatblygu dros y tair blynedd nesaf. Mae’n allweddol meddai fod y Cyngor Tref yn bwydo i mewn i hwn.
Bydd Parth Menter yn ceisio canolbwyntio ar i gael swyddi sy’n talu’n uwch  a swyddi mewn ardaloedd gwledig, treftadaeth , awyr agored a’r sector fwyd. Byddai unrhyw swyddi yn Nhrawsfynydd a Llanbedr yn bwydo i mewn i hybu Porthmadog ac yn pontio dros Feirionydd a Dwyfor.
Mae Parth Menter Gwyddoniaeth yn mynd ymlaen ar Ynys Môn.

Mae Parthau Menter yn bwysig i ddenu swyddi da ond mae’r swyddi ymylol yr un mor bwysig.
Bydd rhaid i’r fforwm flaenoriaethu.
Mae Swyddog Siopa Gwag Cyngor Gwynedd yn cadw llygaid ar ardal Porthmadog. Mae hefyd yn edrych ar sut y gallant stopio'r cwmnïau mawr e.e. Costa a Subway rhag boddi’r stryd.
Mae busnesau cryf yn yr ardal e.e. Portmeirion a’r Rheilffordd. Mae’r diwydiant morwrol angen hwb i greu swyddi da.
Nododd y Cadeirydd i orffen y gobeithiai y bydd Alys yn rhoi sylw i helpu Breuddwydion Bro i wireddu’r cynlluniau (e.e. Y Ganolfan,  Cloc, Parc, Teithiau Tref).
Mae lot o fusnesau  lleol yn cwyno oherwydd bod Pont Briwet wedi cau. Mae barbwr lleol wedi gweld ei fusnes i lawr o hanner. Mae angen deffro ysbryd mentro  a gofynnai i’r Cyngor os oes modd ail gynnau hyn. Mae’r dreth busnes yn un o’r pethau mwyaf sydd yn poeni pobl am ddechrau busnes.
Diolchodd yn fawr i Sioned Williams a Colin Morris am fod mor barod i ddod i drafod pryderon y Cyngor Tref  gan groesawu agor y drysau i gyd-weithio er lles y dref.
Adroddiad y Cadeirydd:

Croesawyd pawb i’r cyfarfod.

Adroddodd ei bod wedi cael pnawn difyr iawn ym Mhorth y Swnt Aberdaron,
Dymunai longyfarch y Cyng. Dafydd Ifor Jones ar fod yn daid unwaith eto. Croeso adra i’r cynghorwyr Carol Hayes ac Alwyn Gruffydd, o Awstralia a’r Alban, o ddau Berth gwahanol.
Braf ganddi oedd medru llongyfarch busnesau lleol ar eu llwyddiannau.
Roedd Dafydd Lake - Lake Digital wedi ei wobrwyo fel person busnes ifanc Gwynedd mewn seremoni yn ddiweddar a salon harddwch Beautique wedi cael llu o wobrau.
Braf hefyd oedd nodi fod busnesau newydd wedi agor yn y dref sef Glosters ,Y Deli a’r hen siop Tin Drum . Braf oedd gweld pobl leol yn mentro i fyd busnes a dymunai bob llwyddiant iddynt,
Roedd Rhun Edwards mab Arwel a Medwen Edwards, Heol Newydd Porthmadog wedi ymddangos ar y rhaglen Dwylo Enfys ar S4c, rhaglen sign language i blant.
Llongyfarchiadau i bawb o ieuenctid y fro eu llwyddiant yn Eisteddfod yr Urdd yn y Bala yn ddiweddar.

Nododd fod diwrnod agored gan Gwmni Cymorth Llaw Dydd Gwener 13.6.14 yn y Ganolfan Waith ac anogwyd pawb sydd yn ystyried gyrfa yn y maes gofal i fynychu.
29. Cadarnhau cywirdeb ac arwyddo cofnodion y cyfarfod blynyddol (13eg o Fai 2014).

Penderfynwyd :  Cynigiwyd yn gywir gan y Cyng. Gwyn Davies ac eiliwyd gan y Cyng. Elwyn Thomas. Llofnodwyd y cofnodion gan y Cadeirydd yn unol â gofynion y  gyfraith.

30. Cadarnhau cywirdeb ac arwyddo cofnodion cyfarfod diwethaf (13ge o Fai 2014).

Adroddodd y Cyng. Bethan O Rees Jones fod angen eglurhad pellach ar un cymal yng nghofnod 20 - gohebiaeth gan Mrs Leri Roberts. Cynigwyd y dylid ychwanegu'r ddau air ‘o’r rhieni’ fel bod y frawddeg yn darllen ‘Nid oedd neb o’r rhieni am gymryd cyfrifoldeb am y parc’.
Cynigiwyd yn gywir gan y Cyng. Selwyn Griffiths ac eiliwyd gan y Cyng. Gwyn Davies. 

Llofnodwyd y cofnodion gan y Cadeirydd yn unol â gofynion y  gyfraith.

31.  Cyfle i’r Cynghorwyr ddatgan diddordeb.

Cyng. R Elwyn Thomas - cais cynllunio C14/0427/44/LL.
Cadeirydd – gohebiaeth 5,12,15,27 parthed Tŷ Moelwyn.
Materion Gerbron

32. Cyfarfod Un Llais Cymru – Pwyllgor Ardal Dwyfor – Cyng. Carol Hayes.

Cafwyd adroddiad gan y Cyng. Hayes yn dilyn cyfarfod ar yr 20fed o Fawrth 2014.
Trafodwyd  diffyg meddygon teulu yn ardal Arfon a Dwyfor.  Derbyniwyd llythyr gan y pwyllgor gan Deborah Lewis, Adran Iechyd a Gwasanaethau Cymdeithasol Llywodraeth Cymru. Roedd anfodlonrwydd mawr efo’r ymateb a nodwyd nad oedd dim byd yn y llythyr yn sôn am gynlluniau i ddatrys y broblem.  Pasiwyd yn unfrydol i anfon llythyr arall i’r Gweinidog yn mynegi’r anfodlonrwydd yma a mynnu gwybodaeth bellach am gynlluniau pendant i fynd i’r afael a’r broblem.
Trafodwyd ail-leoli S4c o Gaerdydd i Gaerfyrddin.
Penderfynwyd danfon llythyr i Mr Huw Jones Cadeirydd Awdurdod S4c i bwysleisio’r ffaith nad yw S4c wedi sicrhau fod ‘Cymru gyfan yn elwa’ yn ôl nod y Prif Weithredwr.Aroddodd ei bod yn mynychu cyfarfod nesaf ar y  19eg o Fehefin 2014 yng Nghaernarfon.

Penderfynwyd :  derbyn y wybodaeth
33.Llyfrgell y Dref – Cyng. Alwyn Gruffydd.
Penderfynwyd : gohirio’r mater oherwydd prinder amser a’i gynnwys ar rhaglen mis Gorffennaf. 

34. Clwb Chwaraeon Madog – Cyng. Bethan O Rees Jones.

Dymunai’r Cyng. Rees Jones rannu gwybodaeth am weithgareddau sydd yn cael eu cynnal yna. Mae’r safle ar 30 acr. Maent yn gweithio yn galed i geisio codi arian i fuddsoddi mewn chwaraeon. Mae 100 o aelodau. Mae Tîm Ieuenctid Llanystumdwy, Clwb Hoci ifanc a hyn yn defnyddio’r safle. Mae llu o dwrnameintiau yn cael eu cynnal yna. Mae Gŵyl  Alan Young dechrau a diwedd mis Mai efo 70 o dimau yna , rhai dan 7 a rhai dan 16. Rhwng y ddau bydd 3000 yno. Mae Cynghrair Gogledd Cymru am gynnal eu twrnamaint yna - eto dros 30 o dimau.
Mae clwb saethu i’r anabl yna yn wythnosol.

Maent hefyd yn cyd weithio efo Portmeirion ac er mwyn codi arian a defnyddio’r meysydd parcio i gynnal  Sêl Cist Ceir.
Penderfynwyd : derbyn y wybodaeth.
35. Casglu gwastraff bob tair wythnos – Cyng. Richard Williams.

Dymunai’r Cyng. Williams ofyn am farn o’r cymunedau am y penderfyniad i gasglu gwastraff biniau gwyrdd  bob tair wythnos. Ei deimlad personol oedd bod Cyngor Gwynedd yn rhoi'r cart o flaen y ceffyl. Yn ôl gohebiaeth mae 53% o gartrefi yn ailgylchu. Cwestiynai pam nad yw Cyngor Gwynedd yn mynd ar ôl y 47% sydd ddim yn cydymffurfio cyn newid y patrwm sbwriel?
Hoffai hefyd wybod beth yw canran ailgylchu tai haf a meysydd carafannau? Poenai am flerwch y gall ddod yn sgil y newid yma.

Ategodd y Cyng. Gwyn Davies ei bryder ond nododd ei fod wedi ystyried y mater yma yn hir ac wedi dod i’r canlyniad y byddai yn amhosib i Gyngor Gwynedd ganfod pwy sydd ddim yn ail gylchu - byddai yn rhaid iddynt gel swyddogion allan efo’r casglwyr sbwriel am rhai wythnosau i gael tystiolaeth gywir.
Nododd y Cyng. Selwyn Griffiths ei fod o i fyny i unigolion ac na ellir gorfodi neb i ail gylchu. Mae’n ffaith fod rhaid i dir lenwi fynd i lawr yn sylweddol mewn amser byr.
Poenai’r Cyng. R. Elwyn Thomas am y bobl sydd yn gorfod defnyddio bagiau duon am nad oes ganddynt le i finiau gwyrdd.
Cwestiynai’r Cyng. Jason Humphreys pam fod rhaid i Gyngor Gwynedd deimlo’r angen i fod ar flaen y gad i osgoi dirwy. Teimlai yn ddig fod Gwynedd yn cael eu defnyddio fel guineau pigs.
Er gwybodaeth adroddodd y Cyng. Alwyn Gruffydd fod Gwynedd yr ail sir waetha am ail gylchu.
Nododd y Cadeirydd fod diffyg biniau ail gylchu ar y strydoedd.

Cynigiai'r Cyng. Richard Williams y dylid ysgrifennu at Gareth Roberts i ofyn am ffigyrau ail gylchu meysydd gwyliau / carafannau a thai haf  a beth yw’r gwahaniaeth rhwng ffigyrau haf a gaeaf. Eiliwyd y cynnig gan y Cyng. Jason Humphreys
Penderfynwyd : ysgrifennu yn ôl y cynnig.
36. Ymweliad a'r Cyngor gan Swyddogion o fudiadau allanol- Cyng. Gwyn Davies.

Teimlai’r Cyng. Davies fod heno wedi dangos fod angen trefnu siaradwyr gwadd/swyddogion i gyfarfod ar noson ar wahân i noson cyfarfod cyngor tref. Er cychwyn am 6:30, nid oedd y cyfarfod llawn wedi cychwyn tan 8:00.
Cynigiai y dylid cynnig, eilio a phleidleisio cyn cytuno ar wahodd unrhyw swyddog/ siaradwr gwadd a  threfnu cyfarfod arbennig am 7:00 ar y bedwaredd nos Fawrth.
Eiliwyd hyn gan y Cyng. Ken Williams oedd yn bryderus nad yw pobl ar eu gorau ar ôl dwy awr i ganolbwyntio a gwneud penderfyniadau pwysig.
Cefnogai’r Cyng. R. Elwyn Thomas hyn gan nodi heno fel enghraifft dda.
Penderfynwyd : gweithredu yn ôl y cynnig ond gadael swyddog mis nesaf.(Mae eisoes wedi ail drefnu unwaith ar gyfer swyddogion heno).
37. Creu Maes Parcio newydd ym Morth-y-Gest/arwydd camarweiniol  - Cyng. Gwyn Davies.
Adroddodd y Cyng. Davies  ei bod yn draed moch ym Mhorth y Gest yn yr haf . Mae bws cyhoeddus yn methu mynd o gwmpas y trogylch oherwydd ceir wedi parcio ym mhob man. Yn ystod gwyliau Sulgwyn gwrthododd dau gar symud i wneud lle i fws droi.  Mae’r maes parcio yn cael ei ddefnyddio gan geir trigolion tai haf Stryd Merswy. Cynigiai’r Cyng. Davies y dylid ysgrifennu at Gyngor Gwynedd i wneud lle parcio ochr draw i’r ysgol a thynnu’r arwydd ‘ffordd breifat’ yna. Pryderai yn fawr y byddai'r cwmnïau bysiau yn rhoi gorau i gynnig gwasanaeth bws i drigolion y pentref a nododd fod llawr o bobl leol yn dibynnu ar y gwasanaeth yma.
Eiliwyd y cynnig gan y Cyng. Selwyn Griffiths.
Penderfynwyd : ysgrifennu yn ôl y cynnig.
Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf (dyddiad cau rhaglen mis Gorffennaf 2014 –1af o Orffennaf 2014).

38. Rhestr gohebiaeth /aros am ateb.

GOHEBIAETH:

39.  CG – Gwasanaeth Cyfreithiol – gorchymyn gwaharddiad trafnidiaeth trwodd dros dro.

Penderfynwyd : Derbyn y wybodaeth.
40.  CG - Gwasanaeth Priffyrdd - Golau cyhoeddus, llwybr rhwng Ysbyty Alltwen ac Ysgol Y
Gorlan, Tremadog ( ymateb i lythyr rhaglen Chwefror 2014 , cofnod 291).

Nododd y Cyng. Alwyn Gruffydd ei siom nad oedd Cyngor Gwynedd yn fodlon cynnig unrhyw ddatrysiad i’r broblem yma ac nad ydynt wedi ystyried goleuadau solar. Ni fyddai angen cyflenwad trydan i’r rhain ac mi fyddai’r golau yn ddigon da i oleuo'r llwybr hwn ar gyfer cleifion, staff ac ymwelwyr. Ni fyddai yn olau llachar ond byddai yn diogelu’r llwybr i’r defnyddwyr. Cynigiai y dylid ysgrifennu yn ôl at Gyngor Gwynedd gan ofyn iddynt ystyried hyn fel opsiwn.
Eiliwyd y cynnig yma gan y  Cyng. Gwyn Davies nododd pwysigrwydd fod y llwybr i’r ysbyty efo goleuadau digonol i bawb sydd yn ei ddefnyddio.

Penderfynwyd: Ysgrifennu yn ôl y cynnig.
41. CG – Gwasanaeth Priffyrdd – Golau cyhoeddus ger y Cyt, Porthmadog (ymateb i lythyr        rhaglen Mawrth 2014, cofnod 335).

Teimlai’r Cyng. Gwyn Davies mai cyfrifoldeb Cyngor Gwynedd yw goleuadau stryd a byddai cytuno i dalu £900 am y golau yma yn gosod cynsail i amryw o geisiadau tebyg. Teimlai'r Cyng. Richard Williams fod cynnwys y llythyr yma yn gwrth ddweud beth ddywedwyd wrtho ef wrth drafod safle arall yn y dref efo problem gyffelyb.
Cynigiodd y Cyng. Jason Humphreys y dylai’r Cyngor Tref ariannu’r golau yma. Ni eiliwyd y cynnig.
Penderfynwyd : Derbyn y wybodaeth.
42. CG – Pennaeth Economi – Cau gwasanaeth cownter Tŷ Moelwyn (ymateb i lythyr rhaglen        Ebrill 2014, cofnod 350).

Penderfynwyd: Gweler cofnod 67.
43. Un Llais Cymru - Adeiladu ar y Cob (ymateb i lythyr rhaglen Ebrill 2014, cofnod 355).
Nodwyd gan y Clerc iddi ganfod e-bost Mawrth 2012 yn cadarnhau nad oedd angen cais cynllunio gan y Rheilffordd gan ei fod yn ddatblygiad caniataol o dan Hawliau Ymgymerwyr Rheilffordd fel y cyfeirir ato yn y Gorchymyn Datblygu Cyffredinol Gwlad a Thref 1995.
Penderfynwyd:  Derbyn y wybodaeth. Dymunai’r Cyng. Bethan O Rees Jones gael copi o’r ebost - Y Clerc i’w drefnu.
44. Macmillan – gwybodaeth am Wasanaeth a Chymorth Iechyd a Lles Llyfrgelloedd Macmillan.

Penderfynwyd: Derbyn y wybodaeth.

45. CG – Adran Oedolion, Iechyd a Llesiant – Fflatiau Maes y Môr (ymateb i lythyr rhaglen Ebrill 2014, cofnod 253). 

Dymunai’r Cyng. Carol Hayes cael mwy o amser i ystyried yr ymateb hwn yn ogystal ag ymateb gohebiaeth rhif 13.
Penderfynwyd:  Gadael y mater ar y bwrdd.

46. Coleg Menai – Gwybodaeth am arddangosfa gelf.

Penderfynwyd:  Derbyn y wybodaeth.
47. Swyddfa’r Bôst – oriau agor Swyddfa Bôst Porthmadog ( ymateb o lythyr o Bwyllgor Cyllid ac

Amcanion Cyffredinol 29.4.14).

Wrth groesawu ymateb y Swyddfa Bost cwestiynwyd y datganiad fod pedwar aelod o staff  yn siaradwyr Cymraeg. Nododd y Cyng. Ken Williams iddo ymweld â’r swyddfa ar amryw o achlysuron ac nad oedd wedi sylwi fod pedwar aelod o staff yn siarad Cymraeg yna. Ategwyd hyn gan y Cyng. R Elwyn Thomas.  Cynigiai’r Cyng. Williams y dylid ysgrifennu i gwestiynu hyn. Eiliwyd gan y Cyng. R Elwyn Thomas.
Penderfynwyd: llythyru yn ôl y cynnig.
48. Grŵp Llywio Mynyddoedd Pawb- cais am gefnogaeth. 

Teimlai’r Cyng. Bethan O Rees Jones yn gryf y dylid cefnogi’r ymgyrch yma a’u datganiad. Nododd amryw o esiamplau diweddar roedd y Cyngor Tref wedi ei herio e.e. defnyddio Beach Road am Lôn Gwydryn Morfa Bychan.  Cynigiai y dylid eu cefnogi ac eiliwyd hyn gan y Cyng. Alwyn Gruffydd. Cytunwyd ar gynffon wedi ei gynnig gan y Cyng. Selwyn Griffiths sef i ysgrifennu at Lywodraeth Cymru yn datgan cefnogaeth i’r ymgyrch yma a nodi y dylai newid enwau lleoled Cymraeg ddod o dan reolaeth cynllunio.
Penderfynwyd:  ysgrifennu yn ôl y cynnig.
49. Llywodraeth Cymru dogfen ymgynghori- Mynediad i Wybodaeth Cynghorau Tref a Chymuned.
Adroddodd y Cyng. Selwyn Griffiths  ei fod wedi bod yn Eisteddfod yr Urdd Bala yn sôn am wefan Porthmadog. Tra roedd canmol mawr i’r ffaith fod y wefan yn uniaith Gymraeg nododd y Cyng. Griffiths yr angen i roi polisi iaith Y Cyngor Tref ynglŷn â’r polisïau rheoleiddio eraill ar y wefan.
Penderfynwyd: y clerc i ofyn i Faris ychwanegu’r polisïau rheoleiddio a chanfod esiamplau o bolisi iaith i’w trafod a’i addasu.
50. Cyllid a Thollau EM- Cau Canolfan Ymholiadau (ymateb i lythyr rhaglen Ebrill, cofnod 350).
Penderfynwyd :  Gweler cofnod 67
51. Llywodraeth Cymru – Maes y Môr, Tremadog (ymateb i lythyr rhaglen Ebrill, cofnod 253).

Penderfynwyd : Gadael ar y bwrdd i’r Cyng. Carol Hayes gael cyfle i ystyried ymateb.

52. Llywodraeth Cymru – arolwg Panel Annibynnol Cymru ar Gydnabyddiaeth Ariannol.

Penderfynwyd:  Y Clerc i ymateb gan nodi manylion lwfans blynyddol y Cadeirydd. 
53. Hywel Williams AS- Cau Canolfan Ymholiadau Tŷ Moelwyn (ymateb i lythyr  rhaglen Ebrill 2014, cofnod 350).

Penderfynwyd : Gweler cofnod 67.
54. Cyfeillion Borth y Gest – gwahoddiad i’r Cyfarfod Blynyddol 19eg o Fehefin 2014.

Cynigiodd y Cyng. Gwyn Davies y dylid ysgrifennu a gofyn i’r cyfeillion ymgynghori efo’r Cyngor Tref cyn gwneud unrhyw welliannau/ ddatblygiadau yn y pentref. Eiliwyd hyn gan y Cyng. Selwyn Griffiths.
Penderfynwyd : Derbyn y wybodaeth ac ysgrifennu yn ôl y cynnig.

55. Dr Peter Higson – Uned Mân Anafiadau Ysbyty Alltwen (ymateb i lythyr rhaglen Ebrill 2014,cofnod 358).
Penderfynwyd:  Derbyn y wybodaeth.
56. Dr Peter Higson - Cyfarfod ar yr 8fed o Ebrill 2014 (ymateb i bwyntiau a godwyd ar y noson).
Penderfynwyd:  Derbyn y wybodaeth.
57. Swyddfa’r Bost – newidiadau i Swyddfa Bost Morfa Bychan.

Nodwyd y bydd y cownter post yn symud ger y cownter cyffredinol. Pryder y Cyng. Bethan O Rees Jones oedd preifatrwydd. Nododd fod amryw wedi stopio defnyddio Swyddfa Bost Tremadog oherwydd y broblem yma. Nid yw’n ddelfrydol cael cownter , til a gwasanaethau’r post i gyd efo’i gilydd. Nid yw pobl am i bawb glywed a gweld eu busnes.
Adroddodd y Cyng Ken Williams ei fod wedi derbyn gwasanaeth da yn Nhremadog ac yn canmol y ffaith fod rhywun wedi dod at y cownter post yn syth.

Wrth groesawu’r ffaith nad ydynt yn cau ac yn mynd i fod yn agored am fwy o oriau adroddodd y Cyng. Selwyn Griffiths iddo yntau dderbyn amryw o bryderon gan drigolion am breifatrwydd.
Adroddodd y Cyng. R. Elwyn Thomas fod y Swyddfa Bost yn gwneud addewidion mawr ac eto yn Nhremadog mae hi yn amhosib i neb fynd i mewn efo cadair olwyn. Pryderir hefyd am y dyddiau pam na fydd y siop yn Morfa yn agored . Mae’n agored oriau hir yn yr haf ond yn cau yn fuan yn y gaeaf.
Penderfynwyd:  Ymateb i’r holiadur gan nodi’r pwyntiau a godwyd..
58.  CG – Priffyrdd a Bwrdeistrefol – Rhaglen Waith Mehefin 2014 – er gwybodaeth.

Penderfynwyd:  Derbyn y wybodaeth.
59.  CG- Adran Rheoleiddio – cais am drwydded eiddo – Savers, Porthmadog.
Adroddodd y Clerc ei bod wedi cwyno i Gyngor Gwynedd gan fod yr ohebiaeth yma wedi mynd i hen dŷ'r cyn glerc ( sydd ddim yn byw yno bellach). Roedd wedi derbyn ymddiheuriad.
Cwestiynai’r Cyng. Bethan O Rees Jones  yr angen am siop arall yn y dref efo trwydded eiddo. Cynigiai ei wrthod . Eiliwyd hyn gan y Cyng. Jason Humphreys nododd nad oedd yn gweld bob siop yn gwerthu bob dim yn iach  i ddyfodol y Stryd Fawr.
Cynigiai’r  Cyng Ken Williams ddim gwrthwynebiad i’r  cais gyda’r Cyng. R Elwyn Thomas yn eilio. Aethpwyd i bleidlais. Roedd 5 yn gwrthwynebu ,a 4 ddim yn gwrthwynebu.

Penderfynwyd:  Gwrthwynebu’r cais yn ôl y bleidlais.
60.  CG – Adran Rheoleiddio –cais am drwydded eiddo – Savers ,Porthmadog.

Nodwyd fod estyniad i’r dyddiad cau ar gyfer sylwadau

Penderfynwyd:  Gweler cofnod 59.
61.  Edwina Hart AC – Y Cob ( ymateb i lythyr rhaglen Ebrill , cofnod 355). 

Nodwyd cynnwys y llythyr . Cynigiodd y Cyng. Alwyn Gruffydd y dylid cwestiynu pryd mae trosglwyddo cyfrifoldeb i Gyngor Gwynedd yn digwydd. Eiliwyd y cynnig yma gan y Cyng. Bethan O Rees Jones.
Penderfynwyd:  Llythyru yn ôl y cynnig. 
62.  Un Llais Cymru – Papur Gwyn Iechyd y Cyhoedd- toiledau cyhoeddus.

Dymunai’r Cyng. Bethan O Rees Jones gael cefnogaeth i gael basin yn nhoiled cyhoeddus Tremadog. Yn gyffredinol teimlai fod sefyllfa Gwynedd yn weddol iach o’i gymharu efo weddill Cymru. Dymunai’r Cyng. Richard Williams weld toiled ar agor gyda’r nos ym Mhorthmadog.
Penderfynwyd:  Ymateb gyda’r sylwadau uchod.
63.  Un Llais Cymru – Newyddlen Gwanwyn 2014/15 (2 gopi ar y bwrdd) - er gwybodaeth.

Penderfynwyd:  Derbyn y wybodaeth.
64.  Dewi Bowen , Ysgol Eifionydd – diolch am lythyr llongyfarch – er gwybodaeth
Penderfynwyd:  Derbyn y wybodaeth.

65. Heddlu Gogledd Cymru - datganiadau er gwybodaeth - Atal Yfed a Gyrru ac Wythnos Gwirfoddoli.
Penderfynwyd:  Derbyn y wybodaeth.

66.  Elfyn Llwyd AS- goryrru ym Mhwllgoleulas.

Cynigiai’r Cyng. Alwyn Gruffydd y dylid cefnogi’r ymgyrch yma i ehangu 30mya o Benmorfa  i Bwllgoleulas. Nododd bod gor yrru yma wedi cynyddu ers agor y ffordd osgoi. Eiliwyd y cynnig gan y Cyng. Selwyn Griffiths.
Penderfynwyd: ysgrifennu yn ôl y cynnig.
67.  Elfyn Llwyd AS – ymateb mae wedi ei dderbyn gan Gyllid a Thollau EM parthed cau canolfan           ymholiadau Tŷ Moelwyn.

Trafodwyd gohebiaeth cofnod 43,50 a 53 gyda’r llythyr hwn.

Pryderai’r Cyng. Bethan O Rees Jones am ddirywiad y gwasanaeth Cymraeg a dymunai gadarnhad fod y gwasanaeth yn parhau. Tynnwyd sylw at daflenni sydd ar gael gan Gyllid a Thollau yn nodi yn glir fod llinellau ffón ar wahân ar gyfer cwsmeriaid sydd yn dymuno siarad Cymraeg.
Nododd y Cyng. Selwyn Griffiths ei fod wedi siarad efo dau o weithwyr yn y Swyddfa ym Mhorthmadog  a’u bod hwy yn hyderus fod eu dyfodol yma yn well nac mewn llawer o ganolfannau eraill. Cynigiai’r Cyng.Griffiths y dylid  cydnabod bob llythyr gan nodi bodlonrwydd y Cyngor Tref fod y gwasanaeth Cymraeg yn parhau i fod ar gael ym Mhorthmadog. Eiliwyd hyn gan y Cyng. R Elwyn Thomas.          
Penderfynwyd:  Ysgrifennu yn ôl y cynnig.
68. Robin Perkins –Uwch Warden Cefn Gwlad – Ail agor Coed Nyrseri (ymateb i lythyr          Pwyllgor Eiddo 29.4.14).
Penderfynwyd:  Derbyn y wybodaeth.

69.  Materion Ariannol.

Biliau i’w talu :

      Harrison External Display – goriadau sbar i’r polion fflagiau

=
£24.00

      Xerox Finance - llogi llungopïwr 1.7.14 - 30.9.14


=
£120.00
Glenda Burke – gweinyddol -  stampiau




=
£25.10

Glenda Burke – cyflog mis Mai 2014




=
£400.00
Cyllid a Thollau EM – treth incwm cyflog clerc mis Mai  2014

=
£100.00

Derbyniadau

Rent Cae Pawb







=
£225.00

Penderfynwyd: talu’r biliau uchod  a nodwyd y derbyniadau.Cytunwyd i dalu un anfoneb hwyr sef £6 i’r Cyng. Gwyn Davies am ddau oriad newydd i glo Cae Chwarae Bodawen.

Nodwyd diolch y Clerc i Mr Dafydd Williams am ei gymorth yn casglu rhent Cae Pawb.
70. Ceisiadau Cynllunio.

i)  C14/0340/44/LL - Newid defnydd uned ddiwydiannol (B1, B2 a B8) i ddefnydd gampfa (D2)
Uned B4, Parc Busnes Porthmadog, Porthmadog, Gwynedd, LL499GB.

Penderfynwyd: dim gwrthwynebiad. Cynigwyd gan y Cyng. Carol Hayes gyda’r Cyng. R Elwyn Thomas yn eilio.
ii) C14/0427/44/LL - Dymchwel modurdai ac adnewyddu wyneb ynghyd a gosod llwybrau gan godi ffens a gwaith amgylcheddol.
Ystad Isgraig Estate, Tremadog, Porthmadog, LL499PU.

Nodwyd fod golwg ar y safle yma a bod holiadur wedi mynd allan i drigolion cyfagos. 

Penderfynwyd: dim gwrthwynebiad ond gan nodi y dymuniad fod ymgynghoriad llawn wedi ei gynnal a barn trigolion yn cael ei ystyried. Cynigwyd gan y Cyng. Alwyn Gruffydd gyda’r Cyng. Gwyn Davies yn eilio.

